
Annwyl gyfeillion/ Dear colleagues,

Croeso i Gipolwg ar y Bwrdd, Fel aelodau Bwrdd yr Awdurdod Iechyd 

Arbennig, rydym i gyd yn teimlo ei bod yn bwysig rhoi’r wybodaeth 

ddiweddaraf i chi am rywfaint o’r gwaith rydym yn ei wneud ar draws 

y sefydliad ac yn GIG Cymru. 

Daw’r rhifyn hwn gan Ysgrifennydd ein Bwrdd,  

Chris Darling

Roeddwn yn falch iawn o gael 

cais i rannu erthygl gyntaf 

Cipolwg ar y Bwrdd 2023 gyda 

phawb, yn dilyn y diweddariad 

ym mis Rhagfyr gan ein 

Cyfarwyddwr Pobl a Datblygu 

Sefydliadol, Sarah-Jane Taylor.

Mae wedi bod yn ddechrau 

prysur i’r flwyddyn newydd 

wrth i ni weithio drwy ein 

trefniadau adrodd statudol 

diwedd blwyddyn ar hyn o 

bryd. Cynhaliwyd ein cyfarfod 

Bwrdd cyntaf yn 2023 ar 26 

Ionawr, roedd hon yn garreg 

filltir wych i’r sefydliad gan ei 

bod yn nodi cyfarfod cyntaf y 

Bwrdd fel Bwrdd wedi’i benodi’n 

llawn gydag aelodau o’r tîm 

Annibynnol a Gweithredol 

parhaol i gyd yn eu lle.



Roedd y Stori Gwrando a Dysgu yng nghyfarfod y Bwrdd 

ym mis Ionawr yn gyfle gwych i glywed gan Matt Cornish, 

Cyfarwyddwr y Rhaglen, Gwasanaethau Digidol ar gyfer 

Cleifion a’r Cyhoedd (DSPP) a Jo Dundon, yr Arweinydd 

Clinigol Cenedlaethol, DSPP a rannodd yr hyn a ddysgwyd a 

diweddariadau ar ddatblygiad Ap GIG Cymru gyda ni. 

Derbyniodd cyfarfod y Bwrdd hefyd ei Adroddiad Blynyddol 

cyntaf gan Hyrwyddwyr y Bwrdd, a oedd yn cynnwys 

diweddariadau gan bob Hyrwyddwr Bwrdd ar eu meysydd 

cyfrifoldeb. Fel Hyrwyddwr y Bwrdd ar y cyd ar gyfer Staff 

sy’n Codi Pryderon (Chwythu’r Chwiban) ynghyd â’r Aelod 

Annibynnol, Marian Wyn Jones, rwy’n falch o gyfeirio staff at 

ein safle SharePoint Codi Pryderon a lansiwyd yn ddiweddar. 

Mae’n hollbwysig bod Iechyd a Gofal Digidol Cymru yn creu 

diwylliant sy’n cefnogi staff i godi pryderon am unrhyw 

agwedd ar y ffordd rydym yn gwneud busnes, a gellir dod o 

hyd i fwy am hyn ar y safle. 

Cyflwynodd ein Cyfarwyddwr Gweithredol Cyllid y 

diweddariad Cyllid, a oedd yn cynnwys trafodaeth ar y 

pwysau ariannol a wynebir ar draws y system iechyd a gofal, 

a’r risgiau a’r heriau a wynebir gan Iechyd a Gofal Digidol 

Cymru mewn perthynas â chwyddiant digidol a chynnydd 

mewn costau cyflenwyr. Adolygodd sesiwn breifat y Bwrdd yr 

achos Buddsoddiad Seiber i’w gyflwyno i Lywodraeth Cymru, i 

gefnogi gweithredu cynllun Seiber tair blynedd Iechyd a Gofal 

Digidol Cymru. 

Ers rhifyn diwethaf Cipolwg ar y Bwrdd, rydym hefyd wedi 

cynnal sesiwn Datblygu’r Bwrdd lle trafodom ein hymagwedd 

at Gynllun Tymor Canolig Integredig (IMTP) 2023-25, a 

rhannodd David Selway, yr Aelod Annibynnol, ei fewnwelediad 

a’i brofiad o fesur Gwerth o Ddata a’r dysgu y gall Iechyd 

a Gofal Digidol Cymru ei ystyried. Derbyniwyd adborth 

cychwynnol hefyd gan Archwilio Cymru ar ein Hasesiad 

Strwythuredig cyntaf. Cynllunnir Asesiad Strwythuredig i 

helpu i gyflawni gofyniad statudol yr Archwilydd Cyffredinol 

i fod yn fodlon bod cyrff y GIG wedi gwneud trefniadau 

priodol i sicrhau cynildeb, effeithlonrwydd ac effeithiolrwydd 

yn eu defnydd o adnoddau o dan adran 61 Deddf Archwilio 

Cyhoeddus (Cymru) 2004. Bydd yr adborth yn cael ei 

gyflwyno’n ffurfiol i’r Pwyllgor Archwilio a Sicrwydd ar 14 

Chwefror. 

https://nhswales365.sharepoint.com/sites/DHC_CG/SitePages/Raising-Concerns.aspx


CIPOLWG AR Y BWRDD @IGDCymru

Treuliwyd gweddill amser y Datblygu Bwrdd gyda’n partner 

Datblygu Bwrdd, Deloitte, a gyflwynodd Gynllun Datblygu 

Sefydliadol arfaethedig y Bwrdd ar gyfer y naw mis nesaf. 

Mae’r gwaith hwn wedi’i gomisiynu gan gydnabod bod y 

Bwrdd wedi’i sefydlu yn ystod cyfyngiadau llym Covid-19 

ac felly roedd yn gyfle i archwilio cryfderau a’r hyn sy’n well 

gan aelodau’r Bwrdd, a blaenoriaethau Iechyd a Gofal Digidol 

Cymru ar gyfer y Bwrdd wrth edrych i’r dyfodol.

Yn olaf, ym mis Ionawr, cyflwynom ein hymateb i’r 

cwestiynau dilynol a dderbyniwyd gan y Pwyllgor Iechyd 

a Gofal Cymdeithasol a Phwyllgor Cyfrifon Cyhoeddus a 

Gweinyddiaeth Gyhoeddus (PAPAC) y Senedd.  Mae hyn yn 

dilyn y sesiwn lafar a gynhaliwyd gydag aelodau Iechyd a 

Gofal Digidol Cymru ar 26 Hydref 2022.

Yn ystod yr ychydig fisoedd nesaf bydd Iechyd a Gofal Digidol 

Cymru yn datblygu ei Gynllun Tymor Canolig Integredig ar 

gyfer 2023/24 – 25/26 sydd wedi’i amserlennu i fynd i gyfarfod 

Bwrdd Bwrdd yr Awdurdod Iechyd Arbennig (SHA) ym mis 

Mawrth i’w gymeradwyo.  

Chris Darling 
Ysgrifennydd y Bwrdd  - Board Secretary 

https://twitter.com/IGDCymru

